
MinID i skulen

Slik føregår MinID-utferding i skulen
Denne PDF-en samlar alle rettleiingane for utferding av MinID i skulen og  
skildrar kva rektor, læraren eller rådgjevaren og eleven skal gjere undervegs.  
Dei relevante rettleiingane kan skrivast ut kvar for seg og delast ut til dei som  
skal bruke dei.

Utferdinga består av tre delar

DEL 1. Rektor gir tilsette tilgang

Rektor autoriserer tilsette som kan utferde MinID,  

og koplar desse til aktuelle elevar i skule.minid.no.  

Iprosessen blir skule-, klasse- og elev-/lærardata  

frå Feide brukte.

DEL 2. Læraren utferdar MinID til eleven 

Lærarar eller rådgjevarar loggar inn med eID  

på skule.minid.no, iidentifiserer ein elev og gir  

eleven den tilhøyrande aktiveringskoden for MinID.  

Dei får oversikt over status for kvar elev gjennom  

heile utferdingsløpet.

DEL 3. Eleven opprettar MinID 

Elevane får aktiveringskoden frå læraren og registre-

rer MinID via app (3A) eller nettlesar (3B). Etter fullført 

registrering er MinID klar til bruk.

Slik skriv du ut relevante sider

1.	 Opne PDF-en i nettlesaren, til dømes 

Edge eller Chrome, og finn sidene du vil 

skrive ut. Merk deg sidetala.

2.	 Trykk på skrivarsymbolet, eller bruk  

Ctrl + P på Windows eller Command + P 

på Mac.

3.	 Vel Sider. Under Sider vel du Eigen- 

definert eller tilsvarande. Skriv til  

dømes 3 for éi side eller 3–5 for side  

3 til 5.

4.	 Sjekk førehandsvisinga, vel skrivar og  

tal på eksemplar, og trykk på Skriv ut.

DEL 1: Rektor gir tilsette tilgang til å utferde MinID

1. Gå til skule.minid.no, vel 

«Logg inn som rektor», og vel  

kva eID du vil bruke.

 2. Vel «Verksemd» når du  

blir spurd om kven du vil repre- 

sentere. Vel deretter skulen  

din i oversikta.

3. Vel klassen som lærar- 

en eller rådgjevaren skal  

autorisere til.

4. Kontroller at informasjonen 

stemmer. Vel «JA» for dei ele- 

vane læraren eller rådgjevaren 

skal kunne utferde MinID til, og 

«NEI» for dei andre elevane.

5. Når autoriseringa er ferdig, 

vel du «Lagre» og loggar ut.

DEL 2: Læraren utferdar MinID til eleven

1. Gå til skule.minid.no, vel 

«Logg inn som lærar», og vel 

kva eID du vil bruke.

 2. Finn klassen du skal utferde 

MinID til, og sjekk statusen til 

kvar elev.

3. Vel eleven som skal  

få MinID, og sjekk at du har  

valt rett elev. Når identi- 

teten er stadfesta, vel du  

«Start utferding».

4. Vis QR-koden til eleven. 

 Eleven stadfestar at namnet 

som blir vist på skjermen,  

stemmer, og skannar  

deretter koden.

5. Når utferdinga er fullført,  

vel du «Neste elev» for å halde 

fram eller «Lukk» for å avslutte. 

Logg ut når du er ferdig.

DEL 3A: Eleven opprettar MinID-brukaren i appen MinID+

1. Eleven opnar kameraet 

på mobilen og skannar 

QR-koden læraren viser 

på skjermen.

2. Registreringa blir opna 

i appen MinID+. Eleven 

godtek brukarvilkåra og 

vel «Gå vidare».

3. Eleven opprettar eit 

passord og vel «Registrer 

passord».

4. Eleven legg inn mo- 

bilnummer og eventuelt 

e-postadresse. Deretter 

 vel eleven «Opprett  

brukar».

5. MinID-brukaren er  

no oppretta. Eleven vel 

«Gå vidare». 

6. Eleven får her  

oversikt over bevisa  

sine i appen.

DEL 3B: Eleven opprettar MinID-brukaren i nettlesar

1. Læraren vel eleven frå  

klasselista og trykkjer på  

«Start utferding».

2. Læraren kontrollerer identi-

teten til eleven og viser aktive-

ringskoden. Eleven stadfestar 

at namnet på skjermen er rett, 

og noterer aktiveringskoden på 

15 teikn.

3. Eleven går inn på registrer.

minid.no på ein skule-PC eller 

eit nettbrett og skriv inn aktive-

ringskoden. Deretter registrerer 

og stadfestar eleven kontakt- 

informasjonen sin. 

4. Eleven opprettar eit passord, 

godtek brukarvilkåra og full- 

fører registreringa.

5. MinID-brukaren er no opp-

retta. Eleven kan halde fram 

til MinID-appen eller avslutte 

registreringa.


